
Far frunt a la midada dal clima
Politica dal clima dal chantun Grischun

■ Il chantun Grischun vul far frunt
activamain a la midada dal clima ed
a la stgaudada globala ch’è colliada
cun quai. Per quest intent ha l’Uffizi
per la natira e l’ambient publitgà l’onn
2009 il rapport «Midada dal clima».
Quel sa basa sin in’elavuraziun
scientifica da las datas dal clima
ch’èn disponiblas. El mussa cun tge
consequenzas ch’i sto vegnir fatg
quint. Ultra da quai inditgescha il rap-
port las mesiras ch’èn gia vegnidas
instradadas e ch’èn gia planisadas.
La midada dal clima sco consequenza
da las emissiuns memia autas da gas cun
effect da serra è in problem global. Las
consequenzas pertutgan dentant las sin-
gulas regiuns en furma da differentas
smanatschas. Ultra da las mesiras per
cumbatter ils motivs ston pervia da quai
er vegnir sviluppadas strategias d’adat-
taziun che tegnan quint da las conse-
quenzas regiunalas.

En sia politica dal clima s’oriente-
scha la Svizra a la convenziun dal clima,

ch’è ve-
gnida ra-
tifitgada
da buna-
main tut
ils stadis,
sco er al
protocol
da Kyo-

to. Cun il protocol da Kyoto s’oblighe-
scha la communitad internaziunala
d’observar finamiras da limitaziun li-
antas areguard lur emissiuns da gas cun
effect da serra, cunzunt areguard lur
emissiuns da CO2.

La Svizra vul cuntanscher la finamira
da redacziun da la cunvegna tras ina
maschaida da differentas mesiras. Per
exempel sa lascha l’emissiun da CO2
controllar e reducir en moda effizienta
tras mesiras per spargnar energia. La po-
litica dal clima ha pia in stretg connex
cun la politica d’energia.

Il chantun Grischun tegna quint da
quai cun promover tant l’isolaziun ter-
mica dals edifizis sco er il traffic public
ed il traffic betg motorisà, e plinavant
cun crear sistems d’impuls sco la taglia
da traffic dependent da las emissiuns

che duai promover autos spargnus en il
futur.

Ina manifestaziun ed ina consequen-
za da la stgaudada da la terra ed uschia
da la midada dal clima èn ils privels da
la natira che sa preschentan cun ina pro-
babilitad e cun ina intensitad adina pli
gronda e che pericliteschan la popula-
ziun sco er las vias da traffic. Il chantun
vul far frunt a quests privels cun sistems
da preavertiment e cun ovras da pro-
tecziun.

Mesiras per reducir substanzas
nuschaivlas e gas cun effect da serra
Tras sias activitads ha l’uman midà la
cumposiziun da l’atmosfera. L’industria-
lisaziun e la motorisaziun, ch’èn creschi-
das d’in cuntin, han producì e produce-
schan quantitads enormas da substanzas
nuschaivlas en l’aria e da gas cun effect
da serra.D’ina impurtanza speziala èn en
quest connex il dioxid carbonic CO2, la
pulvra fina respirabla PM10 ed il oxids
da nitrogen NOx ch’èn la culpa che
l’ozon troposferic sa furma.

Sch’il consum da carburants fossils e
da products chemics vegn franà u schi-
zunt reducì, vegnan schanegiadas las re-
sursas d’energia e vegn meglierada la
qualitad da l’aria. Spargnar energia è pia
tant protecziun dal clima sco era man-
tegniment da l’aria pura. Il chantun Gri-
schun promova perquai l’applicaziun dal
grad d’utilisaziun e promova energias re-
generablas.

Pumpas da chalur sminueschan la
quantitad da carburants fossils che veg-
nan duvrads per stgaudar. Ellas reduce-
schan pia las emissiuns da CO2. Pumpas
da chalur dovran dentant schelentaders
sco med dielectric. En il passà èn savens
vegnids duvrads schelentaders cun sub-
stanzas che destrueschan la stresa d’ozon
(ozon stratosferic), cur ch’ellas sortan en
l’atmosfera. Talas substanzas èn scuman-
dadas oz e vegnan remplazzadas succes-
sivamain, uschia ch’in restabiliment da la
stresa d’ozon – che ans protegia e ch’è
existenziala per nus – sa fa valair sin l’en-
tir mund.

Utilisaziun d’aua, sauaziun agricula
e protecziun cunter aua gronda

Ils models dal clima prognostitgeschan
ch’i dettia en l’avegnir pli savens auras
extremas, e quai en moda pli intensiva.
Periodas sitgas e bletschas vegnian a
s’alternar. Il cunfin da nulla grads ve-
gnia a s’auzar, uschia ch’i dettia main
savens naiv en regiuns pli autas ed
uschia ch’ils glatschers regredeschian. Il
regress dals glatschers en il territori au-
talpin è pia in indizi vesaivel da la
stgaudada globala.
Ils glatschers èn d’ina vart reservuars
d’aua da baiver impurtants. Da l’autra
vart reguleschan els la bilantscha d’aua
da las Alps, retardond e mitigiond la de-
flussiun da l’aua da precipitaziuns. Il re-
gress dals glatschers ha pia consequenzas
per il provediment cun aua da baiver e
mida las caracteristicas da deflussiun dals
auals e dals flums. E questa midada vegn
a chaschunar dapli auas grondas che pe-
ricliteschan damedemamaniera il terren
agricul cultivà, il territoris d’abitadi ed ils
indrizs d’infrastructura.

En l’avegnir na vegn l’agricultura betg
mo a stuair cumbatter cunter inunda-
ziuns, mabain er cunter periodas da si-
tgira. A las periodas da sitgira poi vegnir
fatg frunt cun sauaziuns sistematicas. En
studis scientifics vegni perquai retscher-
tgà e sclerì, tge regiuns e tge vals en il
chantun che duain vegnir sauadas per
impedir perditas da racolta.

Cuntrari als privels da la sitgira poi
vegnir fatg frunt mo cundiziunadamain
als privels da l’aua gronda. I dovra stra-
tegias d’adattaziun che resguardan ils svi-
lups pussaivels dals proxims decennis.
Latiers tutgan concepts ed edifizis da

protecziun da plirs stgalims che na dat-
tan betg suenter andetgamain,mabain «a
la buna», cur che las limitas vegnan cun-
tanschidas.

Ristgas da la midada dal clima
per la fauna e per la flora

L’auzament dal cunfin dal guaud ed il
spustament dals stgalims d’autezza dal
guaud èn consequenzas vesaivlas da la
midada dal clima. Spezias da plantas che
supportan la sitgira vegnan a caracterisar
en l’avegnir il maletg dal guaud indigen.
Il guaud sco sistem ecologic vegn tut en
tut ad esser suttamess a grondasmidadas.
Prognosas davart il svilup futur dal
guaud èn differentas e fitg malsegiras.

Per la fauna dals peschs e per la selva-
schina pon las consequenzas da la mida-
da dal clima dentant vegnir prognosti-
tgadas meglier. Blers facturs che han lieu
a medem temp – sco l’augment da la
temperatura, la reducziun dals livels da
l’aua durant la stad ed auas grondas du-
rant il temp da fregar –mussan ch’il spazi
da viver da las spezias da peschs indigens,
sco la litgiva d’aual e la litschala, vegn ad
esser periclità fermamain. Tar la selva-
schina promovan las temperaturas pli
autas la derasaziun da parasits e da mal-
sognas d’animals.

Bleras spezias da plantas e d’animals
vegnan dentant er a profitar da la stgau-
dada dal clima. Spezias da regiuns pli
bassas e da zonas climaticas pli chaudas
vegnan a sa derasar ed a stgatschar la flora
e la fauna indigena en regiuns pli autas.
L’existenza da la flora dals pizs, ch’è
s’adattada a cundiziuns extremas, è peri-
clitada il pli fitg, perquai ch’i n’è betg pli
pussaivel da guntgir en spazis da viver
anc pli auts. L’immigraziun da novas spe-
zias porta er privels, sco ch’ils exempels
da la planta ambrosia e da la mustga-ti-
gher mussan.

Influenza sin il svilup dal territori
e sin ils privels da natira

La midada dal clima vegn ad influenzar
ed a midar persistentamain noss spazi da
viver. Perquai ch’il svilup dal territori sa
fatschenta cun la furmaziun dal spazi da
viver e cun las activitads che han lieu en
quel, sto el s’occupar da las consequenzas
da la midada dal clima. Tras ina furma-
ziun prudenta dal spazi e tras mesiras sin
plaun local (legislaziun da construcziun,
determinaziun da zonas da privel) sco er
sin plaun surlocal (structura dal spazi,
turissem e sport d’enviern) duain las
smanatschas che resultan dals privels da
la natira vegnir dirigidas a curta vista sco
er a lunga vista.

Eveniments extrems da l’aura han
chaschunà gia en il passà catastrofas da la
natira sco lavinas, aua gronda, bovas
e.u.v. Per pudair respunder a la dumon-

da, sche l’intensitad e sch’il dumber da
tals eveniments creschan pervia da la mi-
dada dal clima u betg, dovri ina basa da
datas solida. Il chantun favurisescha en
quest connex l’amplificaziun dals sistems
da mesiraziun e da surveglianza.

En il senn da la prevenziun duain pli-
navant vegnir elavuradas chartas d’inter-
venziun e catasters da las ovras da pro-
tecziun sco er vegnir mantegnidas e re-
paradas las ovras da protecziun existen-
tas. La vischnanca da Puntraschigna è ida
in pass pli lunsch en quest reguard: Sin
basa da retschertgas scientificas ha ella la-
schà construir gronds rempars cunter
bovas e cunter lavinas.

Puntraschigna ha plinavant demons-
trà ina ferma conscienza areguard la pe-
riclitaziun tras lamidada dal clima. La vi-
schnanca documentescha quai cun ina
senda instructiva davart il clima che
mussa tranter auter la circulaziun dal
CO2. En questa circulaziun è il terren –
suenter ils oceans – l’arcun da CO2 il se-
gund impurtant. Las temperaturas pli
autas en il territori alpin chaschunan
dentant ina decumposiziun pli svelta da
las substanzas organicas ch’èn accumula-
das en il terren. En consequenza da quai
sa reducescha la stresa da humus ed i
vegn emess dapli CO2.

Mesiras per spargnar energia e
contribuziuns per reducir il CO2

Sco destinaziun da sport d’enviern e sco
lieu da cura ha Tavau in interess spezial
vi da la protecziun dal clima. Perquai ha
la vischnanca politica daTavau laschà far
in studi che duai preschentar sia bilan-
tscha da CO2. La finamira è quella
d’eruir ils producents da CO2 ils pli im-
purtants, d’identifitgar ils absorbaders
da CO2 e d’examinar l’efficacitad da dif-
ferentas mesiras per reducir il CO2. Te-
nor il studi han ils edifizis il potenzial da
reducziun il pli grond.

Per stgaudar edifizis favurisescha la
citad da Cuira tranter auter chalur a di-
stanza che deriva dal stabiliment per ar-
der ruments a Trimmis e ch’è ina fun-
tauna d’energia regenerabla. En il terri-
tori da Cuira nord duain perquai diffe-
rents gronds consuments da chalur
(ospital chantunal, clinica psichiatrica
e.u.v.) vegnir colliads cun ina lingia da
chalur a distanza. Quai gida a reducir
considerablamain l’emissiun da CO2
e la concentraziun da pulvra fina en la
regiun.

La vischnanca da San Murezzan è
s’engaschada gia baud per la promoziun
d’energias regenerablas or da l’aua, or dal
sulegl, or dal vent ed or dal biogas. Per
quest intent è vegnida fundada l’uniun
«Clean Energy St. Moritz Engadin».
L’uniun ha fundà avant onns la «Alpen
Akademie Engadin» che commerzialise-
scha oz var 20 attracziuns d’energia ed è
ina partenaria e cussegliadra activa, sch’i
sa tracta d’augmentar l’effizienza energe-
tica da la regiun da vacanzas.

En il rom da questas activitads è San
Murezzan vegnì tschernì sco citad
d’energia la pli auta da las Alps. Per
dastgar purtar il label «citad d’energia»
ston las vischnancas respectivas promo-
ver e realisar differentas mesiras che re-
duceschan il consum da combustibels e
da carburants ed uschia er l’emissiun da
CO2. Las vischnancas che portan il la-
bel «citad d’energia» prestan ina contri-
buziun impurtanta a la protecziun dal
clima.

